
Fundargerð stjórnarfundar 3. apríl 2009, kl 12.15, haldinn í sal Háskólaseturs Vestfjarða, Suðurgötu 12,  Ísafirði með aðstoð fjarfundabúnaðar í Þróunarsetrinu á Hólmavík og í Grunnskólanum á Tálknafirði
Mætt voru til fundar á Ísafirði þau Anna Guðrún Edvardsdóttir, formaður, Gísli Halldór Halldórsson og Sigurður Pétursson.  Á Hólmavík var mættur Valdemar Guðmundsson.
Formaður setti fundinn og kynnti að Birna Lárusdóttir hefði boðað forföll og situr Gísli Halldór Halldórsson, fundinn í hennar stað, formaður kynnti einnig að Ari Hafliðason, Tálknafirði myndi mæta síðar inn á fundinn.  Gengið til dagskrár, sem send var út með fundarboði þann 1. apríl s.l. en síðan uppfærð nú 3. apríl og vísast til hennar.

A. Málefni skrifstofu og stjórnar Fjórðungssambandsins

1. Fundargerð frá stjórnarfundi 23. febrúar 2009
Fundargerð hafði áður verið send út í tölvupósti, engar athugasemdir bárust og fundargerð staðfest.

2. Ársreikningur Fjórðungssambands Vestfirðinga fyrir árið 2008
Samkvæmt samþykkt stjórnarfundar 23. febrúar s.l. er ársreikningur  Fjórðungssambands Vestfirðinga fyrir árið 2008, lagður að nýju fyrir stjórn.  Framkvæmdastjóri kynnti leiðréttingar sem gerðar voru á skýringum ársreikningsins en niðurstöðutölur eru óbreyttar.  Formaður kynnti tillögu að áritun stjórnar og samþykkt ársreiknings fyrir árið 2008. Tillagan samþykkt og framkvæmdastjóra falið að senda ársreikning til skoðunarmanna.

.
3. Byggðaáætlun Vestfjarða 2010-2020.  
Rætt um gerð sérstakar Byggðaáætlunar fyrir Vestfirði samanber samþykkt fundar stjórnar þann 14. janúar s.l.. Framkvæmdastjóri ræddi tillögu um gerð Byggðaáætlunar fyrir Vestfirði, með fyrirmynd frá árinu 2002 en auka eigi áherslu á mótun framtíðarsýnar. Formaður kynnti að stjórn Atvest hefði tekið þetta mál til umfjöllunar og áherslur félagsins væru sambærilegum nótum. Formaður gerði tillögu um að stjórn FV og Atvest komi saman til að ræða áherslur og framkvæmd verkefnisins. Tillagan samþykkt.
4. Byggðaáætlun 2010-2013.  

a. Kynning á fundi 20. mars 2009
Kynntur fundur sem boðaður var að hálfu þróunarsviðs Byggðastofnunar, þann 20. mars s.l. á Ísafirði og með aðstoð fjarfundabúnaðar á Hólmavík og Patreksfirði.  Að hálfu Fjórðungssambands Vestfirðinga sátu fundinn hluti stjórnar og varastjórnar FV (AGE, SP, SG,ÓMJ á Ísafirði, AH, ES á Patreksfirði), auk framkvæmdastjóra, einnig sátu fundinn á Hólmavík, þær Ásdís Leifsdóttir sveitarstjóri Strandabyggðar og Jenný Jensdóttir oddviti Kaldrananeshrepps.  Framkvæmdastjóri lagði fram greinargerð á fundinum.
b. Umsögn Fjórðungssambands Vestfirðinga
Framkvæmdastjóri kynnti tillögu að umsögn FV um drög að Byggðaáætlun 2010 – 2013. Til máls tóku Gísli Halldór Halldórsson og Sigurður Pétursson, kynntu áherslur innan ákveðinna verkefna.  Framkvæmdastjóra falið að ljúka umsögn í ljósi umræða á fundinum og senda Byggðastofnun.
5. Efni 54. Fjórðungsþings Vestfirðinga. 

Tillaga að efni þingsins verði Byggðaáætlun 2010 til 2020. Rætt um fyrirlesara til að ræða framtíðarsýn og aðferðafræði við byggðaáætlanir t.d. á Nýfundalandi og Ítalíu  Framkvæmdastjóra falin undirbúningur þingsins og kanna með mögulega fyrirlesara.
6. Skipan í framkvæmdaráð Vaxtarsamnings Vestfjarða. Atvinnuþróunarfélag Vestfjarða, Neil Shiran Þórisson. Tölvupóstur 31. mars 2009, 

Neil Shiran Þórisson mætti til fundarins og kynnti aðdraganda málsins.  Iðnaðarráðuneytið hefur samþykkt framlengingu samningsins til eins árs, framlög koma nú eingöngu frá ráðuneytinu, er það í samræmi við aðra vaxtarsamninga. Breyting verður á stjórn samningsins við þessa breytingu og er tillaga ráðuneytisins að stjórn Atvinnuþróunarfélags Vestfjarða fari með stjórn hans. Stjórn Atvinnuþróunarfélag Vestfjarða hefur samþykkt að skipað verði framkvæmdaráð til stuðnings við framkvæmdastjóra Vaxtarsamnings.  Áhersla stjórnar er að framkvæmdaráð verði skipað fulltrúum frá atvinnulífi, stoðstofnunum og sveitarfélögum. Neil Shiran og Aðalsteinn véku hér af fundi.  

Formaður kynnti að á grundvelli framangreinds erindis hefur komið fram beiðni frá stjórn Atvinnuþróunarfélags Vestfjarða um tilnefningu Fjórðungssambands Vestfirðinga í framkvæmdaráð Vaxtarsamnings Vestfirðinga.  Samþykkt að skipa Aðalstein Óskarsson, framkvæmdastjóra, fyrir hönd Fjórðungssambandsins.
Aðalsteinn koma að nýju inn á fund. Formaður kynnti að Ari Hafliðason yrði forfallaður á fundinum.
7. Skýrsla Landsnets, Bætt afhendingaröryggi raforku á Vestfjörðum. Landsnet – 09009, dags 23. mars 2009.
Kynnt ný skýrsla Landsnets. Framkvæmdastjóri kynnti að hann hefði óskað eftir fundi Landsnets með sveitarfélögunum. Á fundi með starfshópi um rammaáætlun um nýtingu vatnsafls og jarðhita hefði komið fram ábending að skipuð hafi verið nefnd um endurskoðun raforkulaga nr 65/2003 og bæri að senda erindi til hennar um þetta málefni.  Formaður kynnti drög að ályktun um raforkuöryggi á Vestfjörðum, framkvæmdastjóra falið að ljúka gerð hennar.  
.
8. Evrópumál.
a. Svæðisskrifstofa í Brussel.  SSV, Ólafur Sveinsson, tölvupóstur 30. mars 2009
Kynnt tillaga frá SSV um stofnun svæðisskrifstofu í Brussel, með greinargerð.  Samþykkt að halda áfram að vera í samvinnu um þetta mál. 

b. Kynning Evrópuáætlana, 23. mars 2009
Fundur um Evrópuáætlanir var haldinn af kynningarskrifstofum Evrópuáætlana á Ísafirði þann 23. mars s.l., fundurinn var einnig sendur út netinu.  Fjórðungssamband Vestfirðinga sá um boðun fundarins á meðal sveitarfélaga.
9. Fundur starfshóps annars áfanga rammaáætlunar um nýtingu vatnsafls og jarðhita, 20.mars 2009
Starfshópur um annan áfanga rammaáætlunar um nýtingu vatnsafls og jarðhita boðaði stjórn Fjórðungssambands Vestfirðinga til fundar við sig þann 20. mars s.l..  Fundurinn var upphaflega boðaður þann 23. febrúar en féll þá niður vegna ófærðar. Fundinn sóttu að hálfu FV, Anna Guðrún Edvardsdóttir og Sigurður Pétursson ásamt framkvæmdastjóra.  Fjórðungssambandið lagði fram minnisblað frá 20. febrúar s.l. sem ritað var í aðdragaanda upphaflegs fundar, vísast til þess.  Áhersla sambandsins væri afhendingaröryggi á raforku og möguleg lausn með vatnsaflsvirkjunum á Vestfjörðum.  Á fundinum kom fram ábending starfshópsins um að kynna slíka áherslu fyrir endurskoðunarnefnd um raforkulög nr 65/2003, sem nú væri að störfum á vegum iðnaðarráðherra..
10. Fundur LHSS 12. mars 2009 með formanni starfshóps um endurskoðun á starfsemi LHSS
Formaður kynnti fund sem hún sat ásamt framkvæmdastjóra ásamt formönnum og framkvæmdastjórum landshlutasamtaka sveitarfélaga þann 12. mars s.l. í Reykjavík. Á fundinn mætti formaður og starfsmaður starfshóps samgönguráðherra um endurskoðun á starfsemi landshlutasamtakanna. Kynnt var samantekt á svörum landshlutasamtakanna við erindi starfshópsins. Áætlað er að nýr fundur verði haldinn starfshópnum eftir því sem vinnu hans vindur fram.  

11. Fundur með Samgönguráði 3. apríl á Ísafirði
Boðað hafði verði til fundar með samgönguráði í dag 3. apríl á Ísafirði til að ræða langtíma samgönguáætlun og framtíðarsýn í samgöngumálum.  Fjórðungssamband Vestfirðinga hafið umsjón með boðun fundarins. Framkvæmdastjóri kynnti að hann hefði í samráði við skipuleggendur fundarins, ákveðið að fresta fundinum fyrr í þessari viku þar sem fyrirséð væri að ekki yrði af snjómokstri um Hrafnseyrar- og Dynjandisheiðar. Ný dagsetning fundar yrði ákveðin eftir páska.
12. Strandsvæðaskipulag. Gerð nýtingaráætlunar um strandsvæði Vestfjarða
Framkvæmdastjóri framhald verkefnisins frá stjórnarfundi þann 23. febrúar. Kynnt voru drög styrkumsókn vegna verkefnis um gerð nýtingaráætlunar fyrir strandsvæði á Vestfjörðum.  Að umsókninni kæmu Háskólasetur Vestfjarða og Teiknistofan Eik ehf, Ísafirði. Framkvæmdastjóra falið að vinna að þessu máli áfram. 
B. Önnur mál
1. Bréf til Fjórðungssambands Vestfirðinga
a. Orkustofnun. Ódags. Ársfundur Orkustofnunar 31. mars 2009. Kynnt.
b. Starfsendurhæfing Vestfjarða ses, dags 25. febrúar 2009. Kynning á nýjum forstöðumanni, Hörpu Kristjánsdóttur, opnun skrifstofu stofnunarinnar, fundargerð stofnfundar og fréttatilkynning.
Kynnt.
c. Samgönguráðuneyti, dags 14. janúar 2009. Ályktanir stjórnar Fjórðungssamabands Vestfirðinga frá 14. janúar 2009 Kynnt

d. Vesturbyggð, dags 10. mars 2009. Þjóðvegir í þéttbýli. Kynnt 
2. Bréf frá Fjórðungssambandi Vestfirðinga

a. Sveitarfélög á Vestfjörðum.dags 4. mars 2009. Fundargerð stjórnarfundar Fjórðungssambands Vestfirðinga 23. febrúar 2009
b. Ásta I Pétursdóttir, dags 4. mars 32009. Skipan varafulltrúa Fjórðungssambands Vestfirðinga í Menningarráð Vestfjarða
c. Lilja Magnúsdóttir, dags 4. mars 2009 Skipan fulltrúa Fjórðungssambands Vestfirðinga í Menningarráð Vestfjarða
d. Sveinn Valgeirsson, dags 4. mars 2009 Þakkarbréf vegna starfa að stofnun og setu í Menningarráði Vestfjarða
e. Stjórn Sambands íslenskra sveitarfélaga. dags 4. mars 2009 Samþykkt stjórnar Fjórðungssambands Vestfirðinga frá 23. febrúar 2009, um stefnumótun í byggðamálum. Kynnt
3. Dagsetning og málefni stjórnarfunda Fjórðungssambands Vestfirðinga

Formaður kynnti hugmynd að sameiginlegum fundi stjórnar Fjórðungssambandsins og Atvinnuþróunarfélags Vestfjarða. Stjórn samþykkir að halda slíkan fund og stefnt sé að halda hann fyrir lok þessa mánaðar.  Formaður tók einnig til umræðu skipulag funda með sveitarstjórnum á Vestfjörðum.  Samþykkt að halda slíka fundi í maí n.k. þegar fært verður landveg og Alþingiskosningar afstaðnar..  

4. Sögukort Vestfjarða.

Formaður og framkvæmdastjóri, kynntu fund þann 12. mars s.l. með framkvæmdastjóra Rannsókn og ráðgjöf ferðaþjónustunnar, varðandi Sögukort Vestfjarða.  Fjórðungssambandið hefur styrkt gerð þessa korts en útgáfu þess hefur seinkað verulega en nú er vænst útgáfu þess í maí n.k.
5. Fisktækninám á Vestfjörðum

Framkvæmdastjóri kynnti fund sem hann sat í Menntaskólanum á Ísafirði þann 1. apríl s.l., fundurinn tengist hugmyndum sem kynntar voru á fundi stjórnar þann 23. febrúar s.l.. Á fundinum kynnti Ólafur Jón Magnússon, rektor, Fjölbrautarskóla Suðurnesja, hugmyndir um landsdekkandi samstarf framhaldsskóla, símenntunarmiðstöðva, atvinnulífs og hlutaðeigandi sveitarfélaga um fisktækninámi á Íslandi.  Stjórn felur framkvæmdastjóra að fylgjast með framgangi málsins.. 
C. Mál frá Alþingi
1. Sjávarútvegs- og landbúnaðarnefnd. Beiðni um umsögn um stjórnarfrumvarp til laga um endurskoðun á undanþágum frá I. Kafla I. Viðauka við EES samningin. 258. mál, EES-reglur, breyting ýmissa laga. Umsagnarbeiðni 4. mars 2009. (Matvælafrumvarp).  Samþykkt að skila ekki umsögn.
2. Samgöngunefnd, beiðni um umsögn um stjórnarfrumvarp til laga um lögskráningu sjómanna, 290. mál heildarlög.  Umsagnarbeiðni 4. mars 2009 

3. Samgöngunefnd, beiðni um umsögn um stjórnarfrumvarp til breytingu á lögum um eftirlit með skipum, 291. mál, útgáfa haffærniskírteinis  Umsagnarbeiðni 4. mars 2009 Samþykkt að skila ekki umsögn
4. Efnahags- og skattanefnd, beiðni um umsögn um tillögu til þingsályktunar um breytta skipan gjaldeyrismiðilsmála, 178. mál.  Umsagnarbeiðni 6. mars 2009 
5. Efnahags- og skattanefnd, beiðni um umsögn um stjórnarfrumvarp til laga um  eftirlaun forseta Íslands, ráðherra, alþingismanna og hæstaréttardómara. 313. mál.  Umsagnarbeiðni 27. febrúar 2009 Samþykkt að skila ekki umsögn
6. Umhverfisnefnd Alþingis. Beiðni um umsögn þingaályktunartillögu um hagsmuni Íslands í loftlagsmálum. 370. mál. Umsagnarbeiðni 19. mars 2009
7. Sjávarútvegs- og landbúnaðarnefnd. Beiðni um umsögn um frumvarp til laga um rannsóknarnefnd til að gera úttekt á fiskveiðiheimildum. 21. mál.  Umsagnarbeiðni 20. mars 2009. Samþykkt að skila ekki umsögn
Fleira ekki gert og fundi slitið kl 14.45.
Fjórðungssamband Vestfirðinga, Árnagötu 2-4, 400 Ísafirði

Sími 450 3001.  Bréfsími 450 3005.   
Netfang skrifstofa@fjordungssamband.is.  Heimasíða www.fjordungssamband.is

